
LIZING MUOMALALARI HISOBINI XALQARO 
STANDARTLAR ASOSIDA TAKOMILLASHTIRISH

Annotatsiya. Ushbu maqolada Lizing muomalalari hisobini xalqaro standartlar asosida yuritilishi va hisobot tuzilishi 
tartiblari oʻrganib chiqilgan va asosiy ma'lumotlar koʻrsatib oʻtilgan.

Kalit soʻzlar: lizing, lizing oluvchi va lizing beruvchi, lizing muomalalari hisobi, transformasiya, xalqaro standartlar.
Abstract. This article provides the basic principles and basic information on the formation and functioning of international 
leasing standards. 

Key words: leasing, leasing services and leasing services, leasing services, transformation, international standards.
Аннотация. В данной статье приведены основные принципы и основные сведения о порядке формирования и 
функционирования международных стандартов лизинга. 

Ключевые слова: лизинг, лизинговые услуги и лизинговые услуги, лизинговые услуги, трансформация, 
международные стандарты.

K I R I S H
Jahon mamlakatlari iqtisodiyot samaradorligini oshirish uchun iqtisodiy munosabatlarning turli shakllaridan, 

shu jumladan lizing xizmatlaridan foydalanish tobora dolzarb ahamiyat kasb etmoqda. Lizing munosabatlari xar 
bir mamlakatda iqtisodiyotni rivojlantirishda muhim joy egallab bormoqda, shu jumladan Respublikamizda ham 
lizing muomalarini rivojlantirish va uning hisobini takomillashtirishga alohida e’tibor qaratilmoqda. 

Raqamli texnologiyalarning joriy etilishi, lizing xizmatlari tannarxini kamaytiradi, lizing bshartnomalarini 
tuzish va ijro  etish  jarayonini  jadallashtiradi,  lizing  sohasida  axborot mahfiyligini    va xavfsizligini oshiradi. 
Lizing   sohasiga   ish yuritish va xujjatlar aylanmasini elektron platformalar,  mobil  ilovalar,  mijozning  shaxsiy 
kabineti  kabi  IT-texnologiyalarning  joriy  etilishi  lizing  kelishuvlarini imzolash va ijro etish samarasini oshiradi, 
risklarni kamaytiradi, lizing sohasining  umumiy  raqobatbardoshligini  oshirishga  xizmat  qiladi.

Lizing  xizmatlari  toʻgʻrisidagi  axborotlarni  taqdim  etish  majburiyatini  oʻrnatish  va  kredit  axborotlar  
bazasidan  yagona lizing milliy  bazassiga asoslanishi lozim.

M A V Z U G A  O I D  A D A B I Y O T L A R  S H A R H I 
P.Baltus va B.Maydjerning ta’kidlashicha, Qadimgi Shumer (zamonaviy Iroq) da bundan tahminan 

eramizdan avval, 2000 yil avval ijara bitimlari boʻlgan. Bu toʻgʻrisida 1984 yilda qadimgi Shumerning Ur shahrida 
topilgan sopol lavhalar fermerlar bilan monastir ruhoniylar oʻrtasida er, suv manbalari, qishloq xoʻjaligi anjomlari, 
xayvonlarni ijaraga berish bitimlari aks ettirilgan. Tarixning guvoh berishicha, qadimda ijara biron-bir aniq mulkni 
ijaraga berish bilan chegaralanmagan. Bu davrda nafaqat qishloq xoʻjaligi texnologiyasi va hunarmandchilik 
asbob – uskunalari, balki harbiy aslohalar, qurol yaroqlar, suv kemalari, turar joylar ham ijaraga berishgan. 
Ma’lumotlarga qaraganda, ijara bitimi amaliyotida qoʻllanilgani tasdiqlovchi birinchi xujjat 1066 yilga borib 
taqaladi. Bunda, qirol Vilgelm Normand aholisidan kemalarni Britaniya orollarini ishgʻol qilish uchun ijaraga 
olinganligi qayd etilgan. Venesiyada esa XI asrda lizing muomalalariga oʻxshash bitimlar mavjud boʻlib, bu 
asta–sekin rivojlanib mamlakatlar tarixiga lizing muomalasini kirita boshladi. 

Respublikamiz olimlaridan lizing muomalalarini bir nechta olimlar oʻzlarining ilmiy ishlarida, oʻquv 
qoʻllanmalarida lizing boʻyicha oʻz ta’riflarini keltirib oʻtishgan. Kuljonov O.M.ning fikricha, lizing deganda bu 

mulklarni lizing beruvchi tomonidan belgilangan mulkni sotuvchidan sotib olish va uni lizing shartnomasi asosida 
jismoniy va xuquqiy shaxslarga, ya’ni lizing oluvchiga belgilangan toʻlov hisobiga, qat’iy muddatga va shartlarda, 
mulkni keyinchalik lizing oluvchi tomonidan sotib olish huquqi bilan berish boʻyicha investisiya faoliyatining bir 
turi hisoblanadi. Hamda, Xoshimova A.T. fikricha, lizing faoliyati bu daromad olish uchun moliyaviy investitsion 
maqsadli yoʻnalishidagi vositachilik xizmatlaridir.   

T A D Q I Q O T  M E T O D O L O G I YA S I 
Maqola muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan. 

T A H L I L  V A  N A T I J A L A R
Lizing korxonalarining moliyaviy hisobotlaridan foydalanuvchilar uchun hisob siyosatining oʻziga xos 

jihatlarini yoritib berishning ustuvorligini koʻrib chiqishda rahbarlar u xoʻjalik yurituvchi sub’ektning xatarlarini va 
kelgusidagi pul mablagʻi oqimini baholashga imkon berishini e’tiborga olishi kerak. Lizing korxonalarida hisob 
siyosatini yoritib berish quyidagi axborotlarni oʻz ichiga oladi:

- foydani aks ettirish:
- faoliyat turlari boʻyicha hisob yuritilishi;
- asosiy vositalar va nomoddiy aktivlarning kirimi, hisobdan chiqarilishi va eskirishining turlari boʻyicha 

batafsil ma’lumot;
- jalb etilgan mablagʻlar qiymatining kapitalizasiya qilinishi va shunga oʻxshash boshqa xarajatlar hisobini 

ochib berish;
- kapital qoʻyilmalar hisobi;
- investision mulk hisobi;
- moliyaviy instrumentlar va boshqa turdagi investisiyalar hisobi;
- ijaraning hisobda yuritilishi;
- tovar-moddiy zaxiralarning kirim va chiqim qilinishi dasturi;
- lizing korxonasiga oid soliqlarning turlari va ularning hisobini yuritilishi;
- zaxiralarning hisobi;
- xodimlar ish xaqi va boshqa qoʻshimcha xarajatlar hisobi;
- xorijiy valyutani oʻtkazish;
- boshqa faoliyatga doir korrespondensiyalarning hisobi. 
Lizing beruvchi va oluvchi korxonalarda moliyaviy hisobotning satrlariga lizing muomalalari boʻyicha 

qoʻshimcha bandlarni kiritish boʻyicha takliflar asosida muallif tomonidan ishlab chiqilgan lizing muomalalarini 
hisobi boʻyicha qarzdorlik va uning qoldiqlarini moliyaviy hisobot shaklidagi oʻzgarishlar orqali aks ettirilgan 
jadvalni koʻrish mumkin (1-jadval).

1-jadval. Lizing korxonalarida moliyaviy hisobotning shakli. 
Buxgalteriya balansi

Ushbu satr koʻrsatilmagan 010-1 Lizingga olingan asosiy vositalar boshlangʻich 
qiymati 010-1

Ushbu satr koʻrsatilmagan 011-1 Lizingga olingan asosiy vositalar eskirish summasi 011-1

Ushbu satr koʻrsatilmagan 012-1 Lizingga olingan asosiy vositalar qoldiq qiymati 011-1

Ushbu satr koʻrsatilmagan 111 Lizing boʻyicha uzoq muddatli debitorlik qarzlari 111

Ushbu satr koʻrsatilmagan 181 Lizingga olingan tovarlar 181

Ushbu satr koʻrsatilmagan 261 Lizingga olingan asosiy vositalar uchun berilgan 
boʻnaklar 261

Ushbu moliyaviy hisobotning shakllariga berilgan takliflar lizing oluvchi va beruvchi korxonalarda lizing 
muomalari boʻyicha qarzdorlik va qoldigʻini koʻrsatish orqali korxona rahbarlariga va moliyaviy hisobotdan 
foydalanuvchilarga lizing boʻyicha koʻrsatkichlar ochib beriladi.

Bizning fikrimizcha, lizing beruvchilarda buxgalteriya hisobini takomillashtirish uchun xoʻjalik yurituvchi 
sub’ektlarda 0900 – “Uzoq muddatli debitorlik qarzlari va kechiktirilgan xarajatlarni hisobga oluvchi schyotlar” 
schyoti va 4800 – “Turli debitorlar qarzlari” schyotini umumiy, ya’ni “Lizing muomalalari boʻyicha debitorlik 
qarz” schyotiga oʻzgartirish maqsadga muvofiq boʻladi. Buning natijasida, lizing beruvchi korxonalarda umumiy 
lizing muomalalari boʻyicha qarzdorlik har bir lizing oluvchi boʻyicha aks ettiriladi va soddalashtirilgan umumiy 
qarzdorlik vujudga keladi.

Respublikamizda koʻpgina lizing tashkilotlarida berilayotgan asosiy vositalar 0820 – “Asosiy vositalarini 
sotib olish” schyoti orqali olib boradi. Lekin ushbu schyot uzoq muddatli aktivlarni hisobga oladigan schet 
boʻlganligi tufayli uni qisqa muddatli (joriy) aktivlarni hisobga oluvchi schyotlarda aks ettirish muhim hisoblanadi. 
Ushbu muammolarini bartaraf etish maqsadida muallif tomonidan “Tovarlar” schyotida alohida analitik hisob 
yuritilishi uchun 2991-“Lizingga beriladigan asosiy vosita obyektlari (turi boʻyicha)” schyoti ochish tavsiya etiladi. 
Lizing beruvchi tashkilot SP AO “Uzbek Leasing International A.O.” korxonasi buxgalteriya hisobida quyidagi 
buxgalteriya oʻtkazmalari amalga oshiriladi:

Dt 2991 - “Lizingga beriladigan asosiy vosita obyektlari”
Kt 6000 – “Mol etkazib beruvchilar va pudratchilarga toʻlanadigan schyotlar”
Dt 0900 – “Uzoq muddatli debitorlik qarzlari va kechiktirilgan xarajatlarni hisobga oluvchi schyotlar”
Kt 2991 - “Lizingga beriladigan asosiy vosita obyektlari”
Yuqoridagilardan kelib chiqqan holda, buxgalteriya hisobining ishchi schyotlar rejasi oldiga qoʻyiladigan 

talablarni quyidagicha bayon qilish mumkin:
1.	 buxgalteriya hisobida shaklllantirilishi majburiy boʻlgan ma’lumotlarni vujudga keltirish;
2.	 buxgalteriya hisobida shakllantirilishi ixtiyoriy-majburiy boʻlgan, ya’ni oʻzaro kelishuv orqali shakl yoki 

koʻp tomonlarning manfaatlari uchun zarur ma’lumotlar toʻplamini shakllantirish;
3.	 buxgalteriya hisobida shakllantirilishi ixtiyoriy boʻlgan ma’lumotlar, ya’ni xoʻjalikni joriy boshqarish va 

istiqboldagi rivojlanishi belgilash uchun zarur ma’lumotlarni vujudga keltirish.
Bu yuqoridagi uchta talab uchun alohida malumotlar yigʻiladi degani emas. Chunki buxgalteriya hisobida 

shakllantirilishi majburiy boʻlgan malumotlar moliyaviy hisobotlar, statistik va soliq hisobotlarini tuzish uchun 
zarur boʻladi. Shuning uchun ham buxgalteriya hisobining ishchi schyotlar rejasi ushbu hisobot shakllaridagi 
koʻrsatkichlarni toʻldirish uchun zarur ma’lumotlarni tayyorlab berilishi lozim. Lizing bitimi samaraliligini 
asoslashda amalga oshirish tadrijiyligini turli hisob-kitob va lizing operasiyalar turli bosqichi oʻzaro bogʻliligini 
hisobga olish katta ahamiyatga ega.

Buxgalteriya hisobi yoʻnalishi boʻyicha rus olimlaridan biri Kondrakov N.P. aytishicha, ijara shartnomasiga 
asosan lizing beruvchi lizing oluvchiga ijara toʻloviga asosan liznng ob’ektini berishi lozim. Ushbu ijara vaqtida 
ijara ob’ekti ijara beruvchining mulki hisoblanadi. Ammo ijaraga oluvchida faqatgina bu ijara ob’ektini ishlatish 
qoladi.

Lizing boʻyicha bitta bitimni amalga oshirish odatda, oʻzidan keyin boshqasi yuzaga kelishiga sabab 
boʻladi. Bundan tashqari, shuni unutmaslik kerakki, lizing operasiyasi qatnashchilari turli bosqichlarda birga 
harakat qiladilar. Amalda lizing operasiyalari quyidagi masalalarni qamrab oluvchi jiddiy marketing tadqiqotlarini 
tayyorlash va oʻtkazish operasiyalaridan boshlanadi:

- lizing ob’ektlarining kuchli va kuchsiz tomonlarini oʻrganish;
- texnologiya va uskunalarning yaxshi variantlari xaqida ma’lumotlar majmuini shakllantirish;
- chet el etakchi lizing korxonalari va ilgʻor texnika hamda texnologiya etkazib beruvchilar bilan aloqa 

oʻrnatish;
- lizing xizmatini reklama qilish va ichki hamda tashqi bozorlarda lizing uskunasining u yoki bu turiga 

boʻlgan talabni oʻrganish;
- aniq lizing oluvchilardan lizing mulkiga tushgan talabnomalarni yigʻish va oldindan koʻrib chiqish.
Keyingi muhim bosqich quyidagilarni oʻz ichiga oladi:
- lizing boʻyicha biznes-reja loyihasini ishlab chiqish va uning tahlili;
- lizing loyihalarini moliyalashtirishning manbalarini shakllantirish;
lizing oluvchilarning kreditga layoqatini va lizing toʻlovlar qaytarilishini ta’minlash boʻyicha tadbirlar belgilash.
Lizing operasiyalarning muhim bosqichlari boʻlib, quyidagilar hisoblanadi:
- lizing shartnomasini lizing oluvchi bilan rasmiylashtirish;
- lizing loyihasining barcha qatnashchilari bilan bosh bitimni ishlab chiqish;
- lizing loyihasini amalga oshirish bilan bogʻliq risklarni sugʻurtalash boʻyicha tadbirlarni amalga oshirish.
Lizing bitimi ishga tushirilgan bosqich eng mehnat talab va mas’ul hisoblanadi, ya’ni:
- lizing ob’ektini lizing oluvchiga yetkazib berish;
- lizing uskunasini yigʻish va ishga tushirishni yoʻlga qoʻyish ishlari;
- lizing mulkidan amalda foydalanishni tashkil etish. Lizing operasiyasining yakunlovchi bosqichi lizing 

bitimining amalga oshirish monitoringini oʻz ichiga oladi.

Uslubiy jihatdan lizing operasiyalarini amalga oshirishning yuqorida qayd etilgan bosqichlari xar birining 
farqi va funksiyasini tushunmay turib, lizing munsoabatlari sifatiga zarar etkazmagan holda ularni amalga 
oshirish muddatlarini minimallashtirishga erishish muhimdir.

Lizing jarayonida xar qanday lizing turida, asosiysi boʻlib, aniq lizing oluvchilar bilan maqsadli iqtisodiy 
ishlarni olib borish hisoblanadi, bu ish lizing bitimini mulkka talabnomalar yigʻishdan tortib, to lizing toʻlovlari 
oʻz vaqtida toʻlanishini ta’minlash va nazorat qilishgacha boʻlgan barcha bosqichni, lizing ob’ektidan toʻgʻri 
foydalanishdan, to lizing shartnomasini butkul yakunlanishigacha oʻz ichiga oladi.

Shuningdek, lizingni baholash boʻyicha hisob-kitoblarda lizing operasiyasini amalga oshirishda 
mamlakatimiz amaliyotida pul mablagʻ oqimini ularni yagona vaqt davriga keltirishi vositasida diskontlashdan 
foydalanilmaydi. Bizning fikrimizcha, lizing korxonalari lizing toʻlovlari sof joriy qiymatini belgilash yoʻli bilan pul 
oqimlarini diskontlash asosida lizingni baholashdagi chet el metodologiyasidan keng foydalanishlari lozim.

X U L O S A  V A  T A K L I F L A R
Yangi Oʻzbekiston taraqqiyotida lizing muomalalari muhim ahamiyat kasb etadi. hozirgi vaqtda Xoʻjalik 

yurituvchi subyektlarda lizing muomalalarini keng yoʻlga qoʻyilishi respublikamizda lizing bozorini izchil 
rivojlantiradi va oʻsish tendensiyasiga koʻmaklashadi. Shu bilan birgalikda investisiya muhitini rivojlanishi, 
sanoat mahsulotlarini ishlab chiqaruvchilar, qishloq xoʻjalik mahsulotlarini etishtiruvchilar, xizmat koʻrsatuvchilar 
oʻrtasida sogʻlom raqobat muhitini yaratish, mahsulot turini, sifatini va hajmini oshirishga imkon yaratadi. Oʻz 
novbatida, xalqaro bozorga kirishni va egallashni taqozo etadi. Xalqaro bozorga chiqish uchun xoʻjalik yurituvchi 
subyektlar oʻzlarining hisobotlarini tashqi foydalanuvchilar, investorlarga tushunarli, haqqoniy ma’lumotlar aks 
ettirilgan hisobotlarni taqdim eishlari lozim. 

Jahon ilmiy-texnologik taraqqiyoti davrida iqtisodiy oʻsishga ta’sir etgan faol omil bu - sanoat tarmoqlarini 
lizing asosida texnik va texnologik jihatdan qayta jihozlanishidir.

Mamlakatimiz lizing muomalalari boʻyicha yangilangan me’yoriy-huquqiy hujjatlariga asosan lizing 
korxonalari hisob tizimida ACCAning IFRS 16 “Ijara”ni standart prinsiplarini qoʻllashi bevosita xorijiy 
investorlarning samaradorligiga bogʻliq. Lizing bilan bogʻliq xalqaro tajribani oʻrganish jarayonida, shuni xulosa 
qilishimiz mumkinki, lizing muomalalarini xalqaro standartlar asosida hisobini yuritilishida lizing muomalalari 
boʻyicha risklarni minimallashtirish muhim ahamiyat kasb etadi.

